
				এই পৃষ্ঠাটোৰ বৈধকৰণ হৈছে
৩৪
কুমৰ-হৰণ





নাৰদৰ পাৱে  নমি সেহি ঠাৱে
 বুলিলন্ত বৰ নাৰী।

ইসব মায়াত  গৈয়া দ্বাৰকাত
 হৰিবে পাৰি নোৱাৰি॥

তাইৰ বাণী শুনি  মাতিলন্ত মুনি
 হৰিয়ে দিলা উত্তৰ।

তোৰ মায়া যত  মোৰ হৃদয়ত
 একো নোহে সাৰতৰ॥

ইসব মায়াত  তই দ্বাৰকাত
 নোৱাৰিবি হৰিবাক।

কহ সত্য বাণী  জানি কি নাজানি
 হৰণলুকি মায়াক॥

হৰণলুকিতে  কুমাৰ হৰিতে
 পাৰিবি দ্বাৰকা যাই।

যদি নজানস  কিসক চলস
 পালটি যায়ো দুনাই॥

ঋষিৰ বচন  শুনি তেতিক্ষণ
 চিত্ৰলেখা বোলে বাক।

আছো জানিয়ো  কৰ্ণে নউ শুনো
 হৰণলুকি মায়াক॥

